
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ԸՆԹԱՑԱԿԱՐԳԸ ՉԿԱՅԱՑԱԾ ՀԱՅՏԱՐԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ

	1.ՀՀ ֆինանսների նախարարություն

	27.03.2026թ.

	
	N 01/9-1/8029-2026

	1. Նկատի ունենալով, որ ՀՀ կառավարության պահուստային ֆոնդը ծանրաբեռնված է արդեն իսկ ստանձնած խոշոր ծախսային պարտավորություններով և հաշվի առնելով կանխատեսվող հավելյալ ծախսային կարիքները՝ առաջարկում ենք Նախագիծը շրջանառել ՀՀ 2026թ-ի պետական բյուջեով նախատեսված ՀՀ ՏԿԵՆ ընդհանուր հատկացումներից նույն չափի գումար ՀՀ կառավարության պահուստային ֆոնդ ուղղելու եղանակով՝ ելնելով աշխատանքների իրականացման առաջնահերթություններից:
	Ընդունվել է։
Գումարը վերաբաշխվել է ՀՀ 2026 թվականի պետական բյուջեով Ջրային կոմիտեին հատկացված միջոցներից՝ ելնելով աշխատանքների իրականացման առաջնահերթություններից (հաշվի առնելով 30.04.2026թ., 08.05.2026թ. և 15.05.2026թ. կայացած Ֆինանսատնտեսական նախարարական կոմիտեի նիստերի քննարկման արդյունքները)։

	2. ՀՀ 2026թ-ի պետական բյուջեով Ջրային կոմիտեի «1004» ծրագրի «31012. Գետերի և հեղեղատարների տեղամասերի ամրացման և մաքրման աշխատանքներ» միջոցառման գծով նախատեսվել է 423.7 մլն դրամ, որից 403.7 մլն դրամը՝ Գավառագետի հունի մաքրման և ափերի ամրացման աշխատանքների, իսկ 20.0 մլն դրամը՝ գետերի հուների մաքրման և ափապաշտպան աշխատանքների նախագծանախահաշվային փաստաթղթերի և փորձաքննության ծառայությունների ձեռքբերման համար: 
 Սակայն Նախագծի տեղեկանք-հիմնավորման մեջ անդրադարձ կատարված չէ 423.7 մլն դրամից Նախագծով ներկայացված աշխատանքներին ուղղելու հնարավորության կամ անհնարինության վերաբերյալ տեղեկատվությանը: 
Ուստի, առաջարկում ենք քննարկել Նախագծով ներկայացված աշխատանքները 423.7 մլն դրամի շրջանակներում իրականացնելու հնարավորության հարցը՝ ելնելով աշխատանքների իրականացման առաջնահերթություններից:
	Ընդունվել է։
Նախագծում կատարվել են համապատասխան փոփոխությունները։
Հաշվի առնելով, որ նվազեցումը հնարավոր է կատարել մրցույթը «Գնումների մասին» օրենքի 37-րդ հոդվածի 1-ին մասի 2-րդ կետի հիման վրա չկայացած հայտարարելու և նվազեցված արժեքով նոր մրցույթ կազմակերպելու միջոցով, ինչպես նաև ՀՀ կառավարության 04.05.2017թ. N 526-Ն որոշմամբ հաստատված կարգի 58-րդ կետի համաձայն՝ նշված հիմքով ընթացակարգը չկայացած կարող է հայտարարվել միայն ՀՀ կառավարության թույլտվությամբ որոշման նախագծով առաջարկվում է թույլատրել Ջրային կոմիտեին՝ ՀՀ Գեղարքունիքի մարզի Գավառագետի հունի մաքրման և ափերի ամրացման աշխատանքների ձեռքբերման նպատակով 2026 թվականի ապրիլի 10-ին հայտարարված «ՋԿ-ՀԲՄԱՇՁԲ-26/3-Ա» ծածկագրով գնման ընթացակարգը հայտարարել չկայացած՝ գնման պահանջի դադարման հիմքով։
[bookmark: _GoBack]Քանի որ ՀՀ Գեղարքունիքի մարզպետարանի աշխատակազմի և ՀՀ ներքին գործերի նախարարության փրկարար ծառայության կողմից ստացված տեղեկատվության հիման վրա, Ջրային կոմիտեի և մարզպետարանի համապատասխան մասնագետների հետ համատեղ իրականացված ուսումնասիրության արդյունքներով որոշվել է 2026 թվականի ընթացքում գարնանային վարարումների և սելավների վտանգներից բնակավայրերը, տնտեսական արժեք ներկայացնող տարածքները, գյուղատնտեսական հողատեսքերն ու բնակչության գույքը պաշտպանելու նպատակով իրականացնել ՀՀ Գեղարքունիքի մարզի Գավառ համայնքի Գեղարքունիք, Կարմիրգյուղ, Սարուխան և Լանջաղբյուր բնակավայրի, Գավառ քաղաքի Հացառատ և Արծվաքար թաղամասերի,  Գավառ քաղաքի Նորատուս բնակավայրի տարածքներով անցնող Գավառագետի  շուրջ 20 կմ հունի մաքրման և ափերի ամրացման աշխատանքները, վերաբշխվել է 281,437.4 հազար դրամ (հաշվի առնելով 30.04.2026թ., 08.05.2026թ. և 15.05.2026թ. կայացած Ֆինանսատնտեսական նախարարական կոմիտեի նիստերի քննարկման արդյունքները)։, իսկ մնացած՝ 165,090.8 հազար դրամը՝ «31013 Փոքր և միջին ջրամբարների կառուցում» միջոցառմանը հատկացված գումարներից՝ քանի որ նախատեսված 9 ջրամբարի տեխնիկատնտեսական ուսումնասիրությունները նախատեսվում է իրականացնել ՎԶԵԲ-ի միջոցներով և ընթացակարգերով:

	3. Նախագծի 3-րդ կետով առաջարկվում է բացառություն սահմանել ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ Կարգ) 71-րդ կետի 1-ին ենթակետի զ պարբերության պահանջների նկատմամբ: Կարգավորումը վերաբերում է մասնակցի կողմից որակավորման և պայմանագրի (կանխավճարի) ապահովումներ ներկայացնելուն: Սակայն Նախագծի ընդունումը հիմնավորող փաստաթղթում բացահայտված չէ, թե պատվիրատուն ինչպես է ապահովելու որակավորման, պայմանագրի և կանխավճարի ապահովման պայմանները չկիրառելու դեպքում առաջանալիք հնարավոր ռիսկերի կառավարումը:
Ելնելով վերոգրյալը՝ անհրաժեշտ ենք համարում Նախագծի տեղեկանք-հիմնավորման մեջ բերել հիմնավորումներ ապահովումների ներկայացման պայմանի բացառման վերաբերյալ: 
	Ընդունվել է ի գիտություն։
        Միաժամանակ տեղեկացնում ենք, որ աշխատանքներն արդեն իսկ իրականացվում են «Մելիորացիա» ՓԲԸ-ի կողմից։




	4. Կարգի 21-րդ կետի 1-ին ենթակետի «ժ» պարբերության համաձայն՝ պատվիրատուն կարող է մասնակցի նկատմամբ սահմանել որակավորման չափանիշներ, ինչի պարագայում կիրառելի չէ որակավորման ապահովում պահանջելու պայմանը:
Այս կապակցությամբ հայտնում ենք, որ եթե պատվիրատուն գնման գործընթացի շրջանակում մասնակցի նկատմամբ սահմանելու է որակավորման չափանիշներ, ապա անհրաժեշտ է Նախագծի 3-րդ կետը խմբագրել հետևյալ բովանդակությամբ.
	«3. Սահմանել, որ սույն որոշմամբ նախատեսված հատկացումների հաշվին «Գնումների մասին» օրենքի 23-րդ հոդվածի 1-ին մասի 2-րդ կետի հիմքով գնման գործընթացների համար չկիրառել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 71-րդ կետի 1-ին ենթակետի «զ» պարբերությամբ սահմանված՝ պայմանագրի (կանխավճարի) ապահովումներ ներկայացնելու պահանջները:»
	Ընդունվել է։
Նախագծում կատարվել է համապատասխան խմբագրում։


	1. ՀՀ վարչապետի աշխատակազմի իրավաբանական վարչություն

	16.04.2026թ.

	
	N № 02/16.16/12884-2026

	1.Նախագծի նախաբանում նշված չէ նորմատիվ իրավական ակտի համապատասխան դրույթը, որը կառավարությանը լիազորում է ընդունել սույն որոշման 2-րդ կետը: Միևնույն ժամանակ հարկ է նկատի ունենալ, որ նախագծի  2-րդ կետով առաջարկվող կարգավորումը դուրս է որոշման կարգավորման առարկայի շրջանակներից: 
	Ընդունվել է ։
Նախագծի 2-րդ կետը խմբագրվել է։
Հարկ է նշել, որ կա ընդունված նախադեպային որոշում՝ 08.05.2025թ․ թիվ 565-Ն։

	2.Նախագծի 3-րդ կետով սահմանվում է, որ (…) գնման գործընթացների համար չկիրառել ՀՀ կառավարության 2017 թվականի մայիսի 4-ի N 526-Ն որոշմամբ հաստատված կարգի 71-րդ կետի 1-ին ենթակետի «զ» պարբերությամբ սահմանված պահանջները: Այս առումով հարկ է նկատի ունենալ, որ նախագծի նախաբանում որպես լիազորող նորմ նշված ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 3-րդ կետի համաձայն՝ գնման գործընթացի առանձնահատկություն կարող  է սահմանվել, եթե հրապարակված կամ մասնակցին տրամադրված չէ հրավեր, իսկ նախագծին կից ներկայացված հիմնավորման համաձայն  հրատապության հիմքով իրականացվել է մեկ անձից գնում: Ուստի նշված իրավական հիմքը չի կարող  պատշաճ լիազորող նորմ դիտարկվել նախագծի 3-րդ կետի ընդունման համար:
	Ընդունվել է ի գիտություն։
ՀՀ կառավարության 2017 թվականի մայիսի 4-ի N 526-Ն որոշման հաստատված կարգի (այսուհետ՝ Կարգ) 3-րդ կետի համաձայն՝ գնման գործընթացի առանձնահատկություն կարող  է սահմանվել, եթե հրապարակված կամ մասնակցին տրամադրված չէ հրավեր:
Հաշվի առնելով վերը նշված կարգավորումը մասնակցին դեռևս հրավեր չի տրամադրվել: Հրավերը կտրամադրվի ՀՀ կառավարության որոշման  ընդունումից հետո:
Միաժամանակ հարկ է նշել, որ	Կարգի 21-րդ կետի 1-ին ենթակետի «ժ» պարբերության համաձայն՝ պատվիրատուն կարող է մասնակցի նկատմամբ սահմանել որակավորման չափանիշներ, ինչի պարագայում կիրառելի չէ որակավորման ապահովում պահանջելու պայմանը: Հաշվի առնելով նշված կարգավորումը պատվիրատուն գնման գործընթացի շրջանակում Հրավերով մասնակցի նկատմամբ սահմանելու է որակավորման չափանիշներ:



